
Geroa Bai talde parlamentarioak egindako 11-26/ PES-00091 idatzizko galderari dagokionez, Hezkuntzako kontseilariak honako informazio hau ematen du: 
1. Nafarroako Foru Komunitatean Lanbide Heziketako irakaskuntzen eskaintza programatzea Hezkuntza Departamentuaren berezko eskumena da, eta indarrean dagoen araudiaren esparruan eta hezkuntza-sistemaren plangintza orokorreko irizpideen arabera gauzatzen da.
Plangintza horrek berarekin dakar askotariko faktoreak batera baloratzea (hezkuntzakoak, antolakuntzakoak, lurraldekoak eta ekonomikoak), eta diskrezionalitate teknikorako tarte zabala ematen duen ahala gauzatzearen barne dago.
2. Testuinguru horretan, 2025-2026 ikasturterako Tuterako CIP ETIren eskaintzan Soldadura eta Galdaragintza zikloa ez sartzeko erabakia Lanbide Heziketako prestakuntza eskaintza berrikusteko eta berrantolatzeko prozesu orokor bati zor zaio, titulazioen maparen koherentzia, zentroen arteko osagarritasuna eta eskuragarri dauden baliabide publikoen optimizazioa bermatzera begira.
3. Aipatu behar da hartutako neurriak ez duela esan nahi ikasketa horiek Nafarroako Foru Komunitate osoan kenduko direnik; hain zuzen, ziklo hori beste ikastetxe batzuetan ematen jarraitzen da, eta horrek bermatzen du nahi duten ikasleek prestakuntza hori jasotzeko aukera izatea.
4. Zikloaren eskariari edo gaiak eragindako ikastetxearen ingurunean laneratzeari buruz egiten ahal diren gogoetei dagokienez, adierazi behar da elementu horiek, kontuan hartu diren arren, ezin direla erabakitzeko irizpide bakarra izan, hezkuntza-plangintzak sistemaren ikuspegi orokorra izatea eskatzen duelako, bikoiztasunak saihesteko eta eskaintzaren banaketa orekatua errazteko.
5. Halaber, erabaki hori hartzeko, kontuan izan dira ikastetxeen baliabide materialen eta giza baliabideen antolaketa eta kudeaketa irizpideak, Administrazio Publikoen jarduketa zuzendu behar duten efikazia, efizientzia eta administrazio onaren printzipioak aplikatuz.
6. Horrenbestez, hartutako erabakia Hezkuntza Departamentuaren eskumenak legez baliatzearen barruan dago, eta ezin da arbitrariotasunik edo ikasleen eskubideen urraketarik antzeman; izan ere, lanbide-arlo horretako prestakuntza eskaintzak Nafarroako hezkuntza-sistemaren barruan egoten jarraitzen du.
7. Horregatik guztiagatik, departamentu honek uste du Tuterako CIP ETIn 2025-2026 ikasturterako Soldadura eta Galdaragintzako erdi mailako zikloa ez eskaintzeko erabakiak administrazio honi dagokion diskrezionalitate teknikoa baliatuz hartutako hezkuntza plangintzako irizpideei erantzuten diela, interes orokorrera eta oro har Lanbide Heziketako sistema hobetzera bideratuta.
Iruñean, 2026ko apirilaren 27an
Hezkuntzako kontseilaria: Carlos Gimeno Gurpegui

